
Piyauyuk Ilariiktunut Pimmarlungniq 
Hattummiariliriningmut Maligaita  

 
IQALUIT, Nunavut (Disaippa 6, 2007) – Itqaumariplugu Kanataup Uplua 
Itqaumariliriningmun Taimmaaktiriliriningmunlu Niingaknitigun Arnanun, Hivuliqti 
Maligaliqiiyikkutlu Ministaa Paul Okalik ukaqtuq uplumi taamna Nunavutim nutaangga 
Ilariiktunut Pimmarlungniq Hattummiariliriningmut Maligaita, piyauliktuq 
Maligaliuqtinit Nuuvaippa 2006mi, maliktauliqlunilu Maassimi 1, 2008mi. 
 
“Qiutjutighaanut niingakningmun pitjutaunggittuk nunallaat ahiani kihimi pitjutiyuk 
nunallaami,” ukaqtuq Okalik.  “Una nutaak maligak pitjutigiyait Inuit 
nunaqatigiittiarniitnut imaalu ilihimapkaiyuk pilihaangnitigut ilariitunut pimmarlungniq.  
Aliahukpiaqtugut taamna Maligak pipkainiangmat nutaanik nunallaani 
mamipkaingningmun. 
 
Pivalliatjutighaa Maligak pitjutihungguyuk Nunavunmiunut ikayuutighanik 
pipkailimaitningmun pimmarlungniqmik imaalu ihuaghailliriagannik 
ihuaghaktauyuhimayumik ayughautilluanggit ihuaghaqtauyaangginni.  Taamna Maligak 
takuyauniaqtaatlu tahapkuninga qilamminuak ihariariyainnik aanniktailiningmun 
ikayuktaulutik nunallaani ayughaqtunut ilangminutlu ayughautikaliqtunut ilariiktut 
pimmarlungnirpangmatta. 
 
Taamna Maligak ihuaghaqtauyuk pitjutigiplugu nunallaanut, nakuuyumik 
pivallialiriagannik pitkuyauhimayutlu aatjikiiqattaqlugit inuinnait pitkuhiinnik.  Una 
Maligak  pikaqtuq Nunavut Hattummiariliriningmut Pitkuyauhimayumik pipkainiaqtuqlu 
havaktunik ikayuktighanik pipkaiyighamik pitkuhiit uqautjauningmun, tamainnun 
ayughaktumut ayughaqtittiumutlu, imaa pivallialigiagannik nakuuhiliqlutik nunallaani. 

